
Gizarte Zientziak Ikasgelan

1. Oinarrizko datuak
• Modulua: Espezifikoa I

• Izaera: Derrigorrezkoa

• ECTS kredituak: 3

• Iraupena: 3 aste

• Irakaslea: Marta García Rodríguez

2. Ikasgaiaren azalpena eta testuingurua
   Helburua  da  ikasleek  ezagutzea  zer  lotura  dagoen  Gizarte  Zientzien  ezagutza  akademiko-
diziplinarioaren  eta  eskoletan  sortzen  den  jakintzaren  artean,  interakzio  eta  bitartekaritzako  faktore
ugariak  identifikatzeko  eta  faktoreak  kontuan  izateko  irakaskuntza  planifikatzerakoan.  Hori  lortzeko,
gizarte-zientzien  didaktikan  murgiltzea  proposatzen  da,  hiru  pausotan.  Lehenik,  gaiaren  inguruan
daukagun  aurretiazko  jakintza  aktibatuko  dugu,  gizarte-zientzietako  ikasle  ginenekoa  eta,  jarraian,
gizarte-zientzien ikas-irakaskuntzan aurki daitezkeen zailtasun batzuen berri ere izango dugu. Bigarrenik,
teknika metodologiko zehatzei helduko diegu eta haien inguruko hausnarketa bat egingo dugu. Halaber,
konpetentzien bidezko ebaluazioa nola egin ikasten hasiko gara. Hirugarrenik, ikasgaian zehar ikasitakoa
praktikan jarriko dugu, diziplinarteko ikas-egoera baten justifikazioa eginez.

3. Konpetentziak
• Gizarte Zientziak, Geografia eta Historiako ikas-irakaskuntzaren garapen praktikoak ezagutzea

• Gizarte Zientziak, Geografia eta Historiako curriculumak jarduera- eta lan-programa bihurtzea

• Ikasketa erraztu eta ikasleen ekarpenak aintzat hartuko dituen giroa sustatzea

• Ikus-entzunezko  eta  multimedia  komunikazioko  prestakuntza  ikas-irakaskuntza  prozesuan

txertatzea

4. Ikas-emaitzak
1. Gizarte Zientzien didaktika ulertzea, irakaskuntza-ikaskuntza prozesuaren programazioa osatzen 

duten atalak zein sekuentzia didaktikoaren ezaugarriak ezagutuz eta identifikatuz, eta prozesu 
horren baitan sortzen diren zailtasunen berri izatea ere.

2. Gizarte Zientziak ikasteko eta irakasteko teknika metodologikoak ezagutzea, bakoitzaren ahulezia 
eta indarguneak ulertuz eta kasuan kasu erabiliko den metodologia aukeratzeko irizpideen 
hausnarketa eginez. 

3. Masterreko moduluan jorratutako gaien eta eskola-esperientziaren artean loturak ezartzeko gai 
izatea, eta, horri buruzko hausnarketa eginez, irakaslearen gaitasunak garatzean dauden gabeziak 
eta alternatibak kontuan hartzea, eta, aldi berean, bere lanbide-kultura osatzeko erreferentziak 
izendatzeko gai izatea.

4. Gizarte Zientzien irakaskuntzako eta ikaskuntzako estrategiak eta prozedura-motak zein horiek 
garatzeko behar den baliabide-mota bakoitzaren ezaugarriak bereiztea, eta jarduera gauzatzeko 
egin beharreko urratsak zehaztea.

5. Gizarte Zientzietako ikasketak ebaluatzeko dauden tresnak eta irizpideak ezagutzea, haien faseak, 
osagaiak eta funtzioak ulertuz, eta, aldi berean, ebaluazioa kontrol-modu bat izatetik hezkuntza-
tresna izatera pasa daitekeela ulertzea. 

6. Konpetentzia bidezko ebaluazioa egiten ikastea, metodologia aktiboekin eta lege bat datorren 
ebaluazio-moduak ezagutzea (77/2023 Dekretua, maiatzaren 30ekoa, Euskal Autonomia 
Erkidegoan Oinarrizko Hezkuntzaren curriculuma ezarri eta ezartzeari buruzkoa; 76/2023 
Dekretua, maiatzaren 30ekoa, Batxilergoko curriculuma ezarri eta Euskal Autonomia Erkidegoan 
ezartzeari buruzkoa) eta, ildo horretan, diziplinarteko ikas-egoerak egiten ikastea, Gizarte 
Zientzien eta beste diziplinen arteko loturak ezarriz. 

5. Edukiak
  1. Gizarte Zientzien didaktika eta programazioa

        1.1. Gizarte Zientzietako ikasle-esperientzia

        1.2. Gizarte Zientziak ikasteko eta irakasteko zailtasunak

    2. Gizarte Zientzien didaktikaren teknika metodologikoak eta ebaluazio moduak

        2.1. Metodologia ereduak

        2.2. Ebaluazio metodoak.

    3. Diziplinarteko ikas-egoerak sortzeko baliabideak

6. Metodologia
Ikasgaiak  ikaskuntza autonomo eta esanguratsua bultzatuko du  metodologia aktibo baten bidez, eta
UEUren online ikas-irakaskuntzarako eredu pedagogikoan oinarrituko da. Alderdi teorikoa eta praktikoa
uztartuko ditu, arreta ikaskuntza-prozesuan eta konpetentzietan jartzeko.

7. Tutoretza
Tutoretza-saioen helburua ikasgaiaren inguruko zalantzak  argitzea  izango da.  Bideo-bilera  sinkronoak
izango dira, eta, ikasgaiak irauten duen bitartean, bi egingo dira gutxienez. Saioen egunak eta ordutegia
irakasleak proposatuko ditu Ikasgela Birtualean.

8. Ebaluazioa
Ikasgaien  ebaluazioa  jarraitua  eta  hezitzailea  izango  da.  Kalifikazioetarako,  gai  bakoitzeko  zereginak,
azken  produktua  eta  parte-hartzea  baloratuko  dira.  Ikasketa-prozesuan  zehar  eginiko  hausnarketa
pertsonalei eta talde-dinamikan eginiko ekarpenei ere garrantzia emango zaie.

